
Article / Original Paper 

TIJORAT BANKLARI TRANSFORMATSIYASI BORASIDA NAZARIY VA 
HUQUQIY ASOSLAR 
 
Ziyadullayev Zuxriddin Ilxom oʻgʻli 
Toshkent davlat iqtisodiyot universiteti  
mustaqil izlanuvchisi  
 
Annotatsiya. COVID-19 epidemiyasi natijasida raqamli iqtisodiyotning butun Jahon iqtisodiyotida keng 
tarqalishini tezlashtirdi, bu esa moliya sohasida “kontaktsiz” xizmatlarga talabning keskin oshib ketishiga olib 
keldi. Va buning natijasida tijorat banklari transformatsiyasiga talab ortdi. Ushbu maqolada tijorat banklarining 
transformatsiya jarayoni, uning nazariy negizlari va huquqiy jihatlari atroflicha oʻrganilgan. Avvalo, bank 
tizimining iqtisodiyotdagi oʻrni, tijorat banklarining vazifalari va ular faoliyatidagi zamonaviy oʻzgarishlar tahlil 
qilingan. Transformatsiya tushunchasi, uning turlari va bosqichlari, shuningdek, bank tizimida raqamli 
texnologiyalarni joriy etish orqali amalga oshirilayotgan islohotlar ilmiy asosda yoritilgan. 
Undan tashqari maqolada Oʻzbekistonda tijorat banklari transformatsiyasining huquqiy bazasi, xususan, “Banklar 
va bank faoliyati toʻgʻrisida”gi Qonun, Prezident farmonlari va Vazirlar Mahkamasi qarorlari asosida tahlil qilingan. 
Shu bilan birga, xalqaro amaliyotdagi yutuqlar va ularning milliy bank tizimiga tatbiq etish imkoniyatlari koʻrib 
chiqilgan. 
Ishning dolzarbligi shundaki, u bank sektoridagi zamonaviy islohotlarning nazariy-huquqiy asoslarini chuqur 
oʻrganish va ularni amaliyotda samarali tatbiq etishdagi masalalarga bagʻishlangan. Xulosalar va takliflar orqali 
bank tizimini yanada mustahkamlash boʻyicha amaliy tavsiyalar ishlab chiqilgan. 

Kalit soʻzlar: Global moliya, MDH, Transformatsiya, Induktiv, deduktiv, likvidlik, Dokumental, diversifikasiya. 

 

THEORETICAL AND LEGAL CONSIDERATIONS REGARDING THE 
TRANSFORMATION OF PRIVATE BANKS 
 
Ziyadullaev Zukhriddin Ilkhom Ugli 
Tashkent State Law University, independent researcher 

Abstact. The COVID-19 epidemic has accelerated the widespread spread of the digital economy throughout the 
global economy, which has led to a sharp increase in demand for “contactless” services in the financial sector. And 
as a result, the demand for the transformation of commercial banks has increased. This article examines in detail 
the transformation process of commercial banks, its theoretical foundations and legal aspects. First of all, the role 
of the banking system in the economy, the tasks of commercial banks and modern changes in their activities are 
analyzed. The concept of transformation, its types and stages, as well as the reforms implemented in the banking 
system through the introduction of digital technologies are scientifically covered. 

This article analyzes the legal framework for the transformation of commercial banks in Uzbekistan, in particular, 
based on the Law “On Banks and Banking Activities”, Presidential Decrees and Cabinet of Ministers Resolutions. 
At the same time, achievements in international practice and the possibilities of their implementation in the 
national banking system are considered. 

The relevance of the work is that it is devoted to an in-depth study of the theoretical and legal foundations of 
modern reforms in the banking sector and issues of their effective implementation in practice. Through 

conclusions and proposals, practical recommendations have been developed to further strengthen the banking 
system. 

Key words: Global finance, CIS, Transformation, Inductive, deductive, liquidity, Documentary, diversification. 

DOI: https://doi.org/10.47390/SP1342V5SI3Y2025N05 

Kirish 

Bugungi globallashuv va raqamlashuv davrida moliya bozorlarining tezkor rivojlanishi, 

raqobatning kuchayishi hamda mijozlar talablarining oʻzgarib borishi tijorat banklari 

faoliyatini yangi bosqichga olib chiqishni taqozo etmoqda. Shu munosabat bilan, bank 

tizimining samaradorligini oshirish, mijozlarga koʻrsatilayotgan xizmatlar turini kengaytirish 

va zamonaviy texnologiyalar asosida ularni yanada qulay va shaffof qilish maqsadida tijorat 

banklari transformatsiya jarayoniga kirishmoqda. 

Transformatsiya – bu faqatgina texnik yangilanish emas, balki boshqaruv, biznes 

jarayonlari, korporativ madaniyat hamda huquqiy asoslarni qamrab oluvchi murakkab va koʻp 

bosqichli jarayondir. Mazkur maqolada tijorat banklari transformatsiyasining nazariy jihatlari, 

yaʼni uning mohiyati, zaruriyati va turlari hamda ushbu jarayonni tartibga soluvchi huquqiy 

asoslar tahlil qilinadi. Shuningdek, Oʻzbekiston bank tizimi misolida amalga oshirilayotgan 

islohotlar doirasida transformatsiyaning ahamiyati va istiqbollari koʻrib chiqiladi. 

Metodologiya 

Tadqiqotning nazariy va metodologik asosini tijorat banklari transformatsiyasi haqidagi 

nazariy jihatlar, xalqaro tijorat bank tashkilotlari bilan tijorat banklari transformatsiyasi 

sohasidagi hamkorlik masalalariga oid ilmiy adabiyotlar tashkil etadi. 

Ushbu maqolani yozishda ilmiy-tadqiqot metodlarining turli shakllari qoʻllanildi. Asosiy 

eʼtibor tijorat banklari transformatsiya jarayonini nazariy va huquqiy jihatdan oʻrganishga 

qaratilib, tadqiqot quyidagi metodologik yondashuvlarga asoslandi: 

Tarixiy-tahliliy usul – bank tizimining shakllanishi va rivojlanish bosqichlari, 

shuningdek, bank transformatsiyasi jarayonlarining evolyutsiyasi oʻrganildi. Bu orqali hozirgi 

tendensiyalarning ildizlari va ularning rivojlanish manbalari tahlil qilindi. 

Qiyosiy tahlil usuli – turli mamlakatlar (asosan rivojlangan va rivojlanayotgan 

mamlakatlar)dagi bank tizimida amalga oshirilayotgan transformatsiya jarayonlari qiyosiy 

tahlil qilinib, Oʻzbekiston sharoitidagi amaliyot bilan taqqoslash asosida xulosalar chiqarildi. 

Huquqiy tahlil usuli – tijorat banklari faoliyatini tartibga soluvchi qonun hujjatlari, 

normativ-huquqiy bazalar, markaziy bankning qaror va farmoyishlari tahlil qilindi. Bu orqali 

mavjud huquqiy asoslarning banklar transformatsiyasiga taʼsiri oʻrganildi. 

Induktiv va deduktiv usullar – xususiy holatlardan umumiy xulosalar chiqarish va 

aksincha, umumiy nazariy qoidalarni aniq misollarda tatbiq etish usullari tadqiqot jarayonida 

samarali qoʻllanildi. 

Iqtisodiy-statistik usullar – banklar faoliyatiga oid maʼlumotlar (aktivlar, passivlar, 

kapital yetarliligi, daromadlar va boshqalar) tahlil qilinib, transformatsiyaning moliyaviy 

koʻrsatkichlarga taʼsiri baholandi. 

Dokumental tahlil usuli – rasmiy manbalar, banklar hisobotlari, xalqaro moliyaviy 

tashkilotlar materiallari va normativ hujjatlar tahlil qilinib, maqolaning ilmiy asosli boʻlishi 

taʼminlandi.Ushbu metodologik yondashuvlar maqoladagi nazariy xulosalarning ishonchliligi 

va amaliyotga yaqinligini taʼminlashga xizmat qildi. Tadqiqot jarayonida zamonaviy ilmiy-

amaliy manbalar, milliy va xalqaro tajriba keng qamrab olindi. 

https://doi.org/10.47390/SP1342V5SI3Y2025N05

Natija 

Bugungi kunda, Oʻzbekiston Respublikasi Prezidenti Sh.M.Mirziyoyev boshchiligida 

Respublikada iqtisodiyotning barcha sohalarida keng koʻlamdagi reformalar amalga 

oshirilmoqda. Oʻzbekiston Respublikasi Prezidentining “2020 — 2025-yillarga moʻljallangan 

Oʻzbekiston Respublikasining bank tizimini isloh qilish strategiyasi toʻgʻrisida” toʻgʻrisidagi 

2020-yil 13-maydagi PF-5992-sonli farmonini qabul qilinishi oʻz navbatida xorijiy tajribalar 

hamda xorijiy moliya sohasidagi tendensiyalar asosida mamlakat bank tizimining isloh 

qilinishiga yana bir ijobiy turtki berdi. 

Ushbu oʻtgan davr iqtisodiy inqirozidan salbiy asoratlarni qisqartirish borasida 

Oʻzbekiston Respublikasi birinchi Prezidenti I.A. Karimovning “Jahon moliyaviy iqtisodiy 

inqirozi, Oʻzbekiston sharoitida uni bartaraf etishning yoʻllari va choralari” asarida aytib 

oʻtilgan. Unda keng qamrovli chuqur tahlil va xulosalarga tayanib, inqirozning mazmuni, kelib 

chiqish sabablari va salbiy taʼsiri oqibatlari, Oʻzbekiston sharoitida bu oqibatlarning oldini olish 

va yumshatishga asos oʻluvchi omillar, davlat iqtisodiyotini modernizatsiyalash va yangilashni 

izchil davom ettirish borasidagi ustuvor yoʻnalishlar bayon etilgan. Ushbu asarda taʼkidlashicha 

“2008-yilgi xalqaro moliyaviy-iqtisodiy inqiroz AQSh ipotekali kreditlash tizimida yuzaga 

kelgan tanglik holatidan boshlandi. Keyinchalik bu jarayonining miqyosi kengayib, yirik 

banklar va moliyaviy tuzilmalarning likvidlik, yaʼni toʻlov qobiliyati zaiflashib, moliyaviy 

inqirozga aylanib ketdi.  

Xalqaro moliya bozorlarida eng yirik kompaniyalar indeks koʻrsatkichlari va 

aksiyalarning bozor qiymati halokatli darajada tushib ketishiga olib keldi. Bularning barchasi, 

oʻz navbatida koʻplab davlatlarda ishlab chiqarish va iqtisodiy oʻsish surʼatlarining keskin 

pasayib ketishi bilan bogʻliq ishsizlik va boshqa salbiy oqibatlarni keltirib chiqardi. Mazkur 

asarda jahon moliyaviy-iqtisodiy inqirozini keltirib chiqargan sabablar va uning salbiy 

oqibatlarini Oʻzbekistonga jiddiy taʼsir koʻrsatmagani qator sabablar bilan izohlangan. 

Jumladan Oʻzbekistonda moliyaviy-iqtisodiy, byudjet, bank-kredit tizimi, shuningdek, 

iqtisodiyotning real sektori korxonalari va tarmoqlari barqaror hamda uzluksiz ishlashini 

taʼminlash uchun yetarli darajada mustahkam zahiralar yaratilganligi va zarur resurslar bazasi 

mavjudligi, bank tizimlari barqaror va himoya mexanizmlari kuchliligi aytib oʻtilgan[1]. 

Bundan tashqari, bugungi kundagi xalqaro siyosiy notinchliklar, shu jumladan Sharqiy 

Yevropada kuzatilayotgan ziddiyatlar sababli Oʻzbekistonnning yirik strategik hamkori boʻlgan 

Rossiya Federatsiyasiga nisbatan qoʻllanilgan sanksiyalar Oʻzbekistonga iqtisodiy maʼnoda oʻz 

taʼsirini oʻtkazmasdan qolishi eʼtibordan holi emas. 

Taʼkidlash lozimki, Oʻzbekiston tijorat banklarida xalqaro hamkorlikda diversifikasiya 

tushunchasi rivojlanmagan. Yaʼni, mamlakat tijorat banklari tashqi hamkorlik aloqalarining 

koʻp qismi Rossiya Federatsiyasi moliya institutlari bilan bogʻliq. 

2021 yilda Rossiya Oʻzbekistonning asosiy savdo sherigi maqomiga ega boʻldi va 2014-

yildan beri ushbu maqom birinchi marta Xitoydan Rossiyaga oʻtkazildi. Oʻtgan yil davomida 

davlatlar oʻrtasidagi tovar ayirboshlash qiymati 7,51 mlrd. AQSh dollarini tashkil etdi, bu 

Oʻzbekiston va MDH davlatlari oʻrtasidagi umumiy savdo hajmining 47,4% tashkil etmoqda. 

Oʻzbekiston eksporti hajmi 38,5 foizga oshib, 2,05 mlrd. AQSh dollarini, import hajmi esa 

30,7% ortib, 5,45 mlrd. AQSh dollarini tashkil qildi. Oʻzbekiston va Rossiya oʻrtasidagi eksport-

import hajmi yillar kesimida quyidagi rasmda ifodalangan[2]: 

1.1-jadval. 

Oʻzbekiston va Rossiya oʻrtasidagi eksport-import hajmi[3]  

Davr 2019 2020 2021 

Jami mln. AQSh dollar 6 669,6 5 659,5 7 517,0 

Oʻzbekiston eksporti 2 531,9 1 485,8 2 058,9 

Rossiyadan import 4 137,7 4 173,8 5 458,1 

 

Oʻzbekiston Respublikasi hukumati hamda tijorat banklari tomonidan soʻnggi yillarda 

Rossiyadan tijorat banklari va moliya institutlaridan katta miqdorda kredit mablagʻlari jalb 

qildi. 

“Global finance” xulosasiga muvofiq xalqaro bank sektori arenasida 2017-2018 yillarda 

J.P.Morgan Chase & Co.(AQSh) dunyoning eng yaxshi raqamli banki sifatida tan olingan va 2021 

yilda ham mazkur unvonni saqlab qoldi va korporativ/institutsional raqamli banklar orasida 

yetakkchilik qildi[4]. 

Shuningdek, mazkur nufuzli nashriyotning 2021-yilgi hisobotiga koʻra sharqiy va 

markaziy yevropa hududlaridagi eng yaxshi raqamli bank sifatida Rossiyaning Cber banki tan 

olindi [The Worldʼs Best Banks 2021 Global Finance the winners]. 

Taʼkidlash lozimki, har bir xoʻjalik faoliyati bilan shugʻullanuvchi tashkilotlar kabi tijorat 

banki faoliyatida ham mijozlarning extiyojlari, milliy qadriyatlarining talablari hamda boshqa 

qator faktorlardan kelib chiqib maxsulotlar ishlab chiqiladi va faoliyati olib boriladi.  

Jumladan, Oʻzbekiston bank-sektori modelining oʻziga xosligi hamda AQSh, gʻarbiy 

yevropa va boshqa uzoq mamlakatlardan koʻra Rossiya Federatsiyasi bank tizimining 

oʻxshashlik jihatlari koʻpligini inobatga olib ushbu dissertasiya ishida Rossiya Federatsiyasi 

tijorat banklarining transformatsiya yoʻlidagi tajribalarini oʻrganish maqsadga muvofiq 

hisoblanadi. 

Yuqorida aytib oʻtilganidek, Rossiya banklari orasida bugungi kunda yuridik va jismoniy 

hamda korporativ mijozlarga mijozlarga xizmat koʻrsatish boʻyicha Cberbank yetakchilik qilib 

kelmoqda. 

Cberbankning aktiv oʻsish davri 2016-yildan boshlangan. Jumladan, bank sof foydasi 

2015-yilda 223 mlrd. rublni tashkil etgan boʻlsa, 2016-yilga kelib bu koʻrsatkich 542 mlrd. 

rublga koʻtarildi, oʻz navbatida chakana aktiv mijozlar soni 96,3 mln., korporativ mijozlar soni 

2,6 mln. hamda oʻz-oʻziga xizmat koʻrsatish uskunalari va bankomatlar soni esa 77 minga yetdi 

[Отчет Сбер груп по реализации трансформации]. 

1.1. rasm. Cberbankning daromadlilik dinamikasi [Отчет Сбер груп по реализации 

трансформации] 

Bu darajada yuqori suratdagi oʻsish tendensiyasiga eng avvalo 2008-yilda ishlab chiqilgan 

transformatsiya strategiyasi sabab boʻldi. Taʼkidlash lozimki, global pandemiya sababli joriy 

etilgan cheklovlarning bank foydasiga taʼsirini 2020-yil koʻrsatkichida aks etganini koʻrishimiz 

mumkin.  

Xulosa 

Xammamizga maʼlumki, Oʼzbekicton bank cektorida, ayniqca davlat ulushi bor tijorat 

banklarida, bugungi kunga qadar hujjatlar qogʼoz shaklida racmiylashtirilib borilmoqda, bank 

boshqaruv tizmi va qarorlar qabul qilinishi markazlashgan holatda qolib ketgan. Bu eca faoliyat 

jarayonlarini cekinlashtiradi va incon omillari taʼcirini ortishiga cabab boʼladi.  

Mazkur kamchiliklar boracida Cberbank tomonidan amalga oshirilgan 

trancoformatsiyada boshqaruv tizimi modernizatsiya qilish, zamonaviy yangi maxculotlar 

ishlab chiqish, faoliyatdagi jarayonlarni tezlashtirish kabi oʼzgarishlarga katta eʼtibor 

berilganligini hamda ctrategiyani tadbiq qilishda yuzaga kelgan muammolarni bartaraf 

etishdagi yoʼllarini tahlil qilib, andoza cifatida koʼrishimiz mumkinligi maʼlum boʻldi. 

